
Sa harap ng maraming mukha ng kagutuman, ang Eukaristiya ay siyang 
ganap na sagot pagkat ito ang kaloob ni Kristo mismo. Sa kanya 
lamang natin matatamo ang kaganapan ng ating pinakamimithing 

pagtanggap, pagpapahalaga, pagpapatawad, at pag-ibig.
Ang Eukaristiya ay siyang “dakilang kaloob” sapagkat dito, ipinag-

kakaloob ni Hesukristo nang buung-buo ang sarili niya sa atin. Ngunit 
ito’y isa ring “kaloob na may kalakip na paghamon” pagkat hinihingi 
nitong tayo ma’y maging “kaloob na ganap” sa ating mga kapatid. Iyon 
lamang handang maglingkod para sa kapakanan ng kanilang kapwa 
ang tumatanggap sa Eukaristiya nang karapat-dapat. Kung ikinatatakot 
natin ang ating mga kahinaan, di tayo dapat masiraan ng loob pagkat 
ang Eukaristiya ay isa ring “nakapangyayaring kaloob” pagkat ito’y 
nagbibigay-lakas sa atin upang isagawa ang nararapat.

Gawin nating katangi-tangi ang pagdiriwang ng Eukaristiyang ito 
sa ating buhay at sa buhay ng ating pamayanan.

Pambungad
(Ipahahayag lamang kung walang 

awiting nakahanda.)

Pinakamabuting trigo ipi-
nakaing totoo ng Diyos sa mga 
tao, sarap na kanilang gusto, 
tamis ng pulot sa bato.

 (Sal 81:16)

Pagbati
P – Sa ngalan ng Ama at ng Anak 
at ng Espiritu Santo!
B – Amen!
P –Ang biyaya ng ating Pangi-
noong Hesukristo, ang pag-ibig 
ng Diyos, at ang pakikipagkaisa 
ng Espiritu Santo ay sumainyong 
lahat!
B   –At sumaiyo rin!

Pagsisisi
P –Mga kapatid, aminin natin 

ang ating mga kasalanan upang 
maging karapat-dapat sa pagdiri-
wang ng mga banal na misteryo. 
(Manahimik sandali.)
P   – Panginoong Hesus, ibinigay 

mo ang Eukaristiya bilang 
tulay at daanan ng pakikip-
agkaisa sa iyo. Panginoon, 
kaawaan mo kami!

B   –Panginoon, kaawaan mo  
kami!

P   – Panginoong Hesus, ibinigay 
mo sa amin ang Eukaristiya 
tungo sa ikatatatag ng Iyong 
Simbahan,. Kristo, kaawaan 
mo kami!

B   – Kristo, kaawaan mo  kami!
P   – Panginoong Hesus, ikaw ang 

Tinapay ng Buhay na tumutu-
gon sa aming mga taimtim na 
mithiin sa buhay!

B – Panginoon, kaawaan mo  
kami!

P –Kaawaan tayo ng makapang-
yarihang Diyos, patawarin tayo 

sa ating mga kasalanan, at patnu-
bayan tayo sa buhay na walang 
hanggan.
B   – Amen!

Papuri

B – Papuri sa Diyos sa kaitaasan 
at sa lupa’y kapayapaan sa mga 
taong kinalulugdan niya. Pinupuri 
ka namin, dinarangal ka namin, 
sinasamba ka namin, ipinagbu-
bunyi ka namin, pinasasalamatan 
ka namin dahil sa dakila mong 
angking kapurihan. Panginoong 
Diyos, Hari ng langit, Diyos 
Amang makapangyarihan sa lahat. 
  Panginoong Hesukristo, Bug-
tong na Anak, Panginoong Diyos, 
Kordero ng Diyos, Anak ng Ama. 
Ikaw na nag-aalis ng mga kasala-
nan ng sanlibutan, maawa ka sa 
amin. Ikaw na nag-aalis ng mga 
kasalanan ng sanlibutan, tang-
gapin mo ang aming kahilingan. 

Ikaw na naluluklok sa kanan ng 
Ama, maawa ka sa amin. Sa-
pagkat ikaw lamang ang banal, 
ikaw lamang ang Panginoon, 
ikaw lamang, O Hesukristo, ang 
Kataas-taasan, kasama ng Espiritu 
Santo sa kadakilaan ng Diyos 
Ama. Amen!

Panalanging Pambungad

P –Diyos na totoo at tao namang 
totoo, Panginoon naming Hesu-
kristo, ang Huling Hapunan ay 
inilagak mo para kami’y magka-
salu-salo sa alaala ng iyong 
pagpapakasakit ukol sa mga 
tao. Ipagkaloob mo ang aming 
kahilingang ang iyong Katawan 
at Dugo ay aming idangal sa 
pagdiriwang upang ang dulot 
mong kaligtasan ay lubos na-
ming mapakinabangan kasama 
ng Espiritu Santo magpasawalang 
hanggan. 
B –Amen!

Unang Pagbasa  Gen 14:18-20
Para sa mga pinuno ng Sim-
bahan, ang tinapay at alak na 
inialay ni Melquisedec ay isang 
sakripisyong handog, sagisag ng 
Eukaristiya. Kaya nga, ito ang 
napiling sipi sa Liturhiya ng Salita 
para ngayon.

L – Pagbasa mula sa Aklat ng 
Genesis

Noong  mga  araw na 
iyon, dinalhan ni Melqui-
sedec,  hari  ng Salem at 
saserdote ng Kataas-taasang 
Diyos, si Abram ng tinapay at 
alak, at pinagpala ng ganito:

“Pagpalain ka nawa,  Abram, 
ng Diyos na Kataas-taasan na 
lumikha ng langit at lupa. 

Purihin ang Kataas-taasang 
Diyos na nagbigay sa iyo ng 
tagumpay!”

At ibinigay ni Abram kay 
Melquisedec ang ikapu ng lahat 
ng kanyang nasamsam.
  Ang Salita ng Diyos! 
B –Salamat sa Diyos!
 
Salmong Tugunan Awit 109

B –Ikaw’y paring walang hang-
gan, katulad ni Melquisedec!

ka----tu-lad ni Mel-qui-se--dec!

I---kaw ay pa-ring wa-lang hanggan,

* Sinabi ng Poon, sa Hari koÊt 
Panginoon, „Maupo ka sa kanan 
ko, hanggang ang kaaway mo ay 
lubos na mapasuko, pagkat iyong 
matatalo.‰   B.

* Magmula sa dakong Sion, ay 
palalawakin niya ang lupaing iyong 
sakop; „At lahat ng kaaway moÊy 
sakupin at pagharian,‰ gayon ang 
kanyang utos.  B.

* Sasamahan ka ng madla, kung 
dumating ang panahong lusubin 
ka ng kaaway; magmula sa mga 
bundok, lalabas at sasamahan ka 
ng mga kabataan.  B.

* PanginooÊy may pangako na itoÊy 
tiyak mangyayari, ganito ang kan-
yang saysay: „Katulad ni Melquise-
dec, gagawin kang saserdote, na 
hindi na wawakasan.‰  B.

Ikalawang Pagbasa 
 1 Cor 11:23-26
Ang pagdiriwang ng Eukaristiya 
o “ang Hapunan ng Panginoon” 
ay naging tunay na mahalaga sa 
mga unang pamayanang Kristi-
yano. Sa pagpasok ng ilang pang-
aabuso, agad na nagpaalaala 
si San Pablo sa kabanalan ng 
seremonya na isinasagawa sa 
utos ng Panginoon at bilang 
paggunita sa kanya.
L – Pagbasa mula sa Unang Sulat 

ni Apostol San Pablo sa mga 
taga-Corinto

Mga kapatid: Ito ang aral 
na tinanggap ko sa Panginoon 
at ibinibigay ko naman sa inyo: 
ang Panginoong Hesus, noong 
gabing siya’y ipagkanulo ay 
dumampot ng tinapay, nagpas-
alamat, at pinaghati-hati ito, at 
sinabi, “Ito ang aking katawan 
na inihahandog para sa inyo. 
Gawin ninyo ito sa pag-alala sa 
akin.” Gayon din naman, mata-
pos maghapunan ay hinawakan 
niya ang kalis at sinabi, “Ang 
kalis na ito ang bagong tipan 
na pinagtitibay ng aking dugo. 
Tuwing iinumin ninyo ito, gawin 

ninyo sa pag-alala sa akin.” 
Sapagkat tuwing kakain 

kayo ng tinapay na ito at iinom 
sa kalis na ito ay ipinahahayag 
ninyo ang kamatayan ng Pan-
ginoon, hanggang sa muling 
pagparito niya.
  Ang Salita ng Diyos!
B – Salamat sa Diyos!

Awit Tungkol sa Mabuting Balita

Pagkaing mula sa langit
ngayo’y hain sa daigdig.
Handog ng kaibig-ibig
kaylanma’y di masasaid.
Paghahai’y inilahad
nang ialay si Isaac,
ang korderong nagliligtas,
ang manna ng nagsilikas.
Pastol naming mapagmahal,
kami’y iyong kaawaan,
gawing dapat makinabang
sa pagkaing iyong alay
hanggang langit ay makamtan.
Magagawa mo ang lahat
upang tanan ay maligtas,
akayin mo sa ‘yong hapag
lahat kaming ‘yong alagad
sa buhay mong walang wakas.

Aleluya Jn 6:51

B – Aleluya! Aleluya!  
  Pagkaing dulot ay buhay, si 

Hesus na Poong mahal, buhay 
natin siya kailanman. 

  Aleluya! Aleluya!

Mabuting Balita Lu 9:11-17
Ang inilalarawang pagpaparami 
ng tinapay at isda sa Ebang-
helyo ngayon ay isang sagisag 
ng higit na malaking milagro 
– ang Eukaristiya – na patuloy 
na idinudulot ni Hesus sa mga 
mananampalataya ng lahat ng 
henerasyon.

P – Sumainyo ang Panginoon!
B –At sumaiyo rin!
P – Ang Mabuting Balita ng Pa-

nginoon ayon kay San Lucas
B – Papuri sa iyo, Panginoon!

Noong panahong iyon, 
nagsalita si Hesus sa mga tao 
tungkol sa paghahari ng Diyos; 
pinagaling niya ang mga may 
karamdaman.

Nang dumidilim na’y nilapi-
tan siya ng Labindalawa at 
sinabi sa kanya, “Paalisin na 
po ninyo ang mga tao nang 
makaparoon sila sa mga nayon, 



bangan at sa buong Sambayanan 
niyang banal.

Panalangin ukol sa mga Alay

P –Ama naming Lumikha, bigyan 
mo ngayon ang iyong sambaya-
nan ng mga kaloob na pagkakaisa 
at kapayapaan na ipinahihiwatig 
ng mga alay namin sa paghahaing 
ipinagdiriwang sa pamamagitan 
ni Hesukristo kasama ng Espiritu 
Santo magpasawalang hanggan.
B –Amen!

Prepasyo
P – Sumainyo ang Panginoon!
B – At sumaiyo rin!
P – Itaas sa Diyos ang inyong puso 

at diwa!
B – Itinaas na namin sa Panginoon!
P – Pasalamatan natin ang Pangi-

noong ating Diyos!
B – Marapat na siya ay pasala-

matan! 
P     –Ama naming makapangyari-
han, tunay ngang marapat na 
ikaw ay aming pasalamatan sa 
pamamagitan ni Hesukristo na 
aming Panginoon. 
  Noong Huling Hapunan 
siya’y nakisalo sa kanyang mga 
alagad bilang alaala ng pagtubos 
na laging kasalukuyan at walang 
wakas. Siya ang maamong tupang 
tumubos sa tanan. Siya ang alay 
na lubos mong kinalulugdan. Sa 
Huling Hapunan kami’y nagsasa-
lo upang ganap kaming mapalapit 
sa iyo sa pagkakaisa ng lahat ng 
tao na pawang nananalig sa daki-
lang pag-ibig mo. Sa pagsasalong 
ito, kami’y iyong nililingap upang 
sa iyong Anak kami’y makatulad.
  Kaya kaisa ng mga anghel na 
nagsisiawit ng papuri sa iyo nang 
walang humpay sa kalangitan, 
kami’y nagbubunyi sa iyong 
kadakilaan: 
B – Santo, santo, santo Pangino-
ong Diyos ng mga hukbo. Napu-
puno ang langit at lupa ng kadaki-
laan mo. Osana sa kaitaasan!   
  Pinagpala ang naparirito sa 
ngalan ng Panginoon. Osana sa 
kaitaasan!

Pagbubunyi

B –Si Kristo ay gunitaing sarili ay 
inihain bilang pagkai’t inuming 
pinagsasaluhan natin hanggang 
sa siya’y dumating.

Panalangin ng Bayan
P  –Yayamang pinagtitibay ng 
Eukaristiya ang pakikiisa natin 
kay Hesus at sa isa’t-isa, idulog 
natin ngayon ang ating mga ka-
hilingan sa Panginoon:
B –Panginoon, bukal ng awa at 

pagkakaisa dinggin mo kami!
* Nawa’y pahalagahan ng Sim-
bahan ang Eukaristiya at itaguyod 
ito bilang buklod ng pag-ibig na 
naglalapit sa atin kay Kristo at sa 
isa’t isa, manalangin tayo!   B.

* Nawa’y makiisa sa Eukaristiya 
ang lahat ng mananampalataya 
nang may pag-ibig kay Hesus at 
sa kapwa, manalangin tayo!     B.

* Nawa’y alalahanin nating 
lahat na ang pagtanggap ng Ba-
nal na Komunyon ay kaakibat 
ng kapasyahang magtaguyod sa 
katarungan, pakikipagtulungan, at 
kapayapaan, manalangin tayo!  B.

* Nawa’y makatagpo tayo sa 
Banal na Sakramento ng inspi-
rasyon at lakas para mamuhay 
alinsunod sa halimbawa ni Hesus, 
manalangin tayo!    B.

* Para sa lahat ng nasa bingit ng 
kamatayan, upang ang Eukaris-
tiya ay magsilbing pahimakas ng 
ganap na pakikiisa sa Diyos at sa 
lahat ng mga Banal, manalangin 
tayo!   B.

* Upang ang bawat isa sa atin 
ay makatagpo ng tunay na kati-
wasayan sa personal na pakikip-
agniig sa Panginoon, at sa gabay 
ng Banal na Puso ay matuto rin 
tayong magdalang-habag sa buong 
daigdig, manalangin tayo!   B.

P  –Panginoong Hesus, pagkain 
ng buhay na walang hanggan, 
pawiin mo sa amin at sa aming 
pamayanan  ang lahat ng hadlang 
sa pakikipag-isa sa iyo at sa am-
ing sarili. Gawin mo kaming mga 
tanda at tagapaghatid ng pag-ibig 
na nag-uugnay sa iyo sa Ama at 
sa Espiritu Santo.
B –Amen!

 

P – Manalangin kayo . . . 
B – Tanggapin nawa ng Pangi-
noon itong paghahain sa iyong 
mga kamay sa kapurihan niya at 
karangalan, sa ating kapakina-

sa kabukiran sa paligid, upang 
humanap ng makakain at ma-
tutuluyan. Nasa isang ilang na 
lugar po tayo.” Ngunit sinabi 
niya, “Kayo ang magbibigay sa 
kanila ng makakain.” Sumagot 
sila, “Wala po tayo kundi limang 
tinapay at dalawang isda, kaya 
kailangang bumili kami ng 
pagkain para sa mga taong ito.” 
May limanlibong lalaki ang 
naroon. Ngunit sinabi niya sa 
kanyang mga alagad, “Paupuin 
ninyo sila nang pulu-pulutong 
na tiglilimampu.” 

Gayon nga ang ginawa nila, 
pinaupo ang lahat. Kinuha 
ni Hesus ang limang tinapay 
at dalawang isda, tumingala 
sa langit, at nagpasalamat sa 
Diyos. Pinaghati-hati niya ang 
mga ito, at ibinigay sa kanyang 
mga alagad upang ipamahagi sa 
mga tao. Nakakain ang lahat at 
nabusog. Tinipon ng mga alagad 
ang lumabis; at nakapuno sila 
ng labindalawang bakol.
  Ang Mabuting Balita ng Pangi-

noon!
B – Pinupuri ka namin, Pangi-

noong Hesukristo!

Homiliya

Sumasampalataya
B – Sumasampalataya ako sa 
Diyos Amang makapangyarihan 
sa lahat, na may gawa ng langit 
at lupa. 
  Sumasampalataya ako kay 
Hesukristo, iisang Anak ng Diyos, 
Panginoon nating lahat. Nagka-
tawang-tao siya lalang ng Espiritu 
Santo, ipinanganak ni Santa Ma-
riang Birhen. Pinagpakasakit ni 
Poncio Pilato, ipinako sa krus, 
namatay, inilibing. Nanaog sa 
kinaroroonan ng mga yumao. 
Nang may ikatlong araw nabuhay 
na mag-uli. Umakyat sa langit. 
Naluluklok sa kanan ng Diyos 
Amang makapangyarihan sa lahat. 
Doon magmumulang paririto at 
huhukom sa nangabubuhay at 
nangamatay na tao. 
  Sumasampalataya naman 
ako sa Diyos Espiritu Santo, sa 
banal na Simbahang Katolika, 
sa kasamahan ng mga banal, sa 
kapatawaran ng mga kasalanan, 
sa pagkabuhay na muli ng na-
ngamatay na tao at sa buhay na 
walang hanggan. Amen!



Antipona ng Pakikinabang
(Ipahahayag lamang kung walang 

awiting nakahanda.)
“Ang nagsasalo sa buhay ng 

sariling aking alay, sa akin ay ma-
nanahan, ako ay makakapisan,” 
ani Hesukristong mahal.

 (Jn 6:57)

Panalangin Pagkapakinabang

P – Panginoong Hesukristo, 
hinihiling naming kami’y gawin 
mong makasalo nang lubusan sa 
bunga ng banal na pakikinabang 
sa iyong buhay na idinudulot sa 
piging ng paghahain ng iyong 
Katawa’t Dugong banal kasama 
ng Espiritu Santo magpasawalang 
hanggan.
B –Amen!

P – Sumainyo ang Panginoon.
B – At sumaiyo rin!

P – Magsiyuko tayo at ipanala-
ngin ang pagpapala ng Diyos. 
(Manahimik sandali.)  

 

B – Ama namin . . .
P – Hinihiling namin . . .
B – Sapagkat iyo ang kaharian at 
ang kapangyarihan at ang kapu-
rihan magpakailanman! Amen!

Paanyaya sa Kapayapaan

Paghahati-hati sa Tinapay
B – Kordero ng Diyos na nag-aalis 
ng mga kasalanan ng sanlibutan, 
maawa ka sa amin. (2x)
  Kordero ng Diyos na nag-aalis 
ng mga kasalanan ng sanlibu-
tan, ipagkaloob mo sa amin ang 
kapayapaan.

Paanyaya sa Pakikinabang
P – Ito ang Kordero ng Diyos na 
nag-aalis ng mga kasalanan ng 
sanlibutan. Mapalad ang mga 
inaanyayahan sa kanyang piging.
B – Panginoon, hindi ako kara-
pat-dapat na magpatuloy sa iyo 
ngunit sa isang salita mo lamang 
ay gagaling na ako.

 – Ibinigay ng Panginoong Hesus 
ang Eukaristiya sa ikapagbu-
buklod niya sa lahat ng manan-
ampalataya. Iadya nawa kayo 
sa lahat ng makapaghihiwalay 
sa inyo sa kanya.

B – Amen!

P – Sa Eukaristiya, pinagsasaluhan 
natin ang banal na pagkain. 
Magkaisa nawa kayo bilang 
mga kabahagi ng iisang ka-
tawan.

B – Amen!

P –Sa pamamagitan ng Eukaristi-
ya, tinutugunan ng Panginoon 
ang lahat nating pagkagutom. 
Tugunan din nawa ninyo ang 
pagkagutom sa paggalang, 
habag, patawad, at pag-ibig 
sa inyong kapwa.

B – Amen!

P – Pagpalain nawa kayo ng maka-
pangyarihang Diyos: Ama, 
Anak, at Espiritu Santo.

B – Amen!

P –Humayo kayo sa kapayapaan 
ni Kristo.

B – Salamat sa Diyos!

 Matapos natin pagnilayan ang pinakabuod ng 
pagka Diyos ng Banal na Santatlo noong 

nakaraang Linggo, nakatuon naman ang isipan 
natin sa kung ano ang kinahinatnan ng dakilang 
kaloob ng Ama – ang bugtong na Anak ng Diyos 
na si Kristong Panginoon. Bahagi ng kalikasan ng 
Diyos ang magkaloob. Ipinagkaloob ng Ama ang 
Anak, at patuloy na ipinagkakaloob ng Ama at ng 
Anak ang Espiritu Santo, na patuloy ring nagka-
kaloob sa kanyang dakilang bayan ng susun-suson 
at patung-patong na mga iba pang mga kaloob.

Ang mga kaloob na ito ay napapaloob sa konteksto 
ng mga tanda – mga tandang nakikita, namamalas, 
nakikilatis, at madaling maunawaan. Isa sa mga 
tandang ito ang tanda ng Banal na Iglesya – ang 
katawang mistiko ni Kristong Manliligtas.

GANAP NA KALOOB
Kalakbay at Katoto

Nguni’t hindi lamang ang tanda ng Simbahan ang 
kanyang ipinagkaloob. Nababalot ang dakilang 
tandang ito ng iba pang mga dakilang tanda – ang 
mga Sakramento na nagpapamalas, naghahatid, at 
nag-aakay sa atin sa kaligtasan.

Susun-suson at dugtong-dugtong ang mga tanda na 
ito. Ang unang tanda ng pag-ibig ng Diyos Ama 
ay ang Diyos Anak na nagkatawang-tao. Si Kristo 
ang dakilang tanda ng Ama. Ang tanda ng pag-ibig 
na ito ng Ama ay pinangangatawanan ngayon ng 
isa pang tanda – ang Santa Iglesya – ang tanda o 
sakramento ng kaligtasan.

Subalit hindi sa Simbahan natatapos ang hanay 
ng mga palatandaang ito. Mayroon pang pitong 
dakilang tanda – ang pitong sakramento na hindi 

lamang nagpapahiwatig, bagkus gumaganap sa 
ipinahihiwatig nito – ang kaligtasan, at kabanalan 
ng kanyang bayang hinirang.

Ito ang ipinagdiriwang natin sa araw na ito – ang 
dakilang tanda hindi ng katawang mistiko ni 
Kristo, kundi ng sakramental na katawan at dugo 
ng Panginoon – ang kapistahan ng Corpus Christi.
Lilisanin ko sa sandaling ito ang malalim at 
teolohikal na pagpapaliwanag sa misteryong ito. 
Gusto ko sanang tumbukin kaagad ang kahulugan 
ng misteryong ito sa buhay natin.

Marami sa inyo ay nagkokomunyon tuwing 
Linggo. Marami sa inyo ay nakakaunawa kahit 
papaano na ang komunyon ay hindi lamang sa-
gisag. Ito ay isang sakramento na nagpapahiwatig 
at nagsasakatuparan ng ipinahihiwatig. Alam kong 
para sa marami sa inyo, ang komunyon ay hindi 
isang pirasong tinapay lamang o wafer, tulad ng 
kinakaing matamis na parang ampaw na gustong 
gusto ng mga bata. Alam kong sa inyong kabati-
ran, ang komunyon ay hindi lamang pagtanggap 
sa isang sagisag na walang kinalaman sa buhay 
nating pang-araw-araw.

Dito papasok ang aking pagninilay na ito. Hindi. 
Hindi isang paglunok lamang ito ng isang dakila at 
banal na tanda. Ang komunyon at ang pagtanggap 
sa Katawan at Dugo ng Panginoon ay hindi nauuwi 
lamang sa isang ritual, gaano man kabanal ito.

Ang katawan at dugo ng Panginoon at ang pag-
tanggap nito sa Eukaristiya ay hindi lamang isang 
pagliban. Ito ay isang paglaban at pakikibaka sa 
status quo. Ito ay isang subersibong  gawain na 
may mahalagang kahihinatnan sa buhay makatao sa 
mundo. Hindi ito isa lamang pangakong napapako 
sa kawalan. Ito ay isang pangako at paghamon . . . 
ang panawagang napapaloob sa pangakong “ang 
sinumang kumain at uminom nito ay tatanggap 
ng buhay na walang hanggan.”

Ang dahilan nito ay simple lamang … ang buhay 
na walang hanggan na binabanggit ng Panginoon 
ay isang panibagong buhay, isang buhay na 
walang katulad sa buhay makamundo. Ngunit 
para masabing tayo ay lumiliban sa isang bagong 
larangan ng pamumuhay bilang Kristiyano, dapat 
tayong makilaban at makibaka sa anumang 
walang kinalaman sa buhay na walang hang-
gan, sa buhay makalangit. Ito ang dahilan kung 
bakit subersibo ang Banal na Komunyon. Hindi 
maaring tumanggap nito na parang kumain lang 
ng apa. Ang kumain nito at uminom ng banal na 
dugo ay lumiliban sa isang bagong antas, bagong 
anyo, at bagong kalakaran. At nangangailangang 
ang sinumang lumiban sa bagong antas na ito 
ay matutong lumaban sa salungat sa parehong 

antas na ito.

Tumbukin agad natin ang bagong antas na ito. 
Ito ang bagong kautusan, ang bagong tipan, ang 
bagong kasunduan. At ang tanda ng kasunduang 
ito ay ang dugo ng Kordero at ang katawan ng 
kordero ng Diyos na nag-alay ng kasukdulan para 
sa ating ikapapanuto.

Wala na tayong paligoy-ligoy pa. Hindi lamang 
wafer ang komunyon. At lalong hindi lamang ito 
isang madamdaming pagkain at pag-inom. Ito 
ay sagisag, tanda, at katotohanang may kinala-
man sa pagliban sa isang panibagong buhay, na 
nagbubunga ng matatag at matapang na paglaban 
sa anumang walang kinalaman sa panibagong 
buhay na ito.

Kordero ng Diyos, na nag-aalis ng mga kasalanan 
ng sanlibutan, maawa ka sa amin!

